
SAYOHAT VA TURIZM RIVOJLANISH INDEKSI
Raxmonova Nilufar Yorqinovna

Buxoro davlat universiteti Turizm (faoliyat turlari bo‘yicha) mutaxassisligi magistranti 

Annotatsiya: Sayohat va turizmni rivojlantirish indeksi (TTDI) 2021 – bu 15 yillik Sayohat va turizm raqobatbardoshligi 
indeksi (TTCI) turkumining evolyutsiyasi boʻlib hisoblanadi. Ushbu indeks ma’lumotlari asosida davlatlar sayohat va turizm 
sektori rivojlanish ko‘rsatkichi tahlil qilinadi,shu tufayli ham indeks reytingiga kirish – har bir turizm sohasi rivojlanayotgan 
mamlakat uchun muhim hisoblanadi. Indeks ro‘yxatiga kirish uchun joriy qilingan talablar va ko‘rsatkichlar mavjud bo‘lib, 
ushbu ilmiy maqolada ular batafsil bayon qilingan.

Kalit so‘zlar: Sayohat, turizm, rivojlanish, raqobatbardoshlik, indeks, subindeks, tuzilma, metodologiya.

Abstract: The Travel and Tourism Development Index (TTDI) 2021 is an evolution of the Travel and Tourism Competitive-
ness Index (TTCI) series, which have been published biennially for the past 15 years. Based on the data of this index, the 
country’s travel and tourism sector development indicator is analyzed, therefore, entering the index rating is important for 
each tourism sector developing country. There are requirements and indicators introduced to enter the index list, which 
are described in detail in this scientific article.

Key words: Travel, tourism, development, competitiveness, index, subindex, structure, methodology.

Аннотация: Индекс развития путешествий и туризма (TTDI) 2021 является развитием серии 15-летних Индексов 
конкурентоспособности путешествий и туризма (TTCI). На основе данных этого индекса анализируется показа-
тель развития туристического сектора страны, поэтому вхождение в рейтинг важно для каждой страны с развива-
ющимся туристическим сектором. В данной научной статье подробно описаны требования и условия включения 
в этот индекс.

Ключевые слова: Путешествие, туризм, развитие, конкурентоспособность, индекс, субиндекс, структура, методо-
логия.

Birlashgan millatlar tashkilotiga tegishli Jahon turizm tashkiloti – davlatlar turistik raqobatbar-
doshlik salohiyatini baholash maqsadida 2007-yili o‘zining “Sayohat va turizm raqobatbardoshlik 
indeksi” xalqaro reytingini ta’sis etgan edi. Ushbu reyting ijroiya organlari har yili ko‘pgina resurs-
lardan yillik hisobot ma’lumotlarini to‘plab, ular asosida baholangan davlatlar natijalarini e’lon qiladi 
va yillik hisobot tariqasida har yili jurnal chop qilinadi. 

2019-yilda ushbu indeks tarkibiga kiruvchi ko‘rsatkichlarni qayta ko‘rib chiqishga talab uyg‘ondi. 
2019-yilda boshlangan COVID-19 virusi pandemiyasi sabab jahon bo‘ylab davlatlar turizm sektori 
katta yo‘qotishlarni boshdan kechirdi va butun jahon ekspertlari nazarida,pandemiyaning davlatlar 
iqtisodiy-ijtimoiy sohasiga ta’siri, shu o‘rinda turizm sektoriga ta’siri yuqori ekanligi va turizm rivoji va 
barqarorligiga ta’sir qiluvchi omillarni qayta ko‘rib chiqish zarurligi isbotlandi.

Natijada, indeks ko‘rsatkichlariga o‘zgartirishlar kiritildi va ko‘rsatkichlar soni 90 tadan 112 ga 
yetdi. Indeksning 2021-yildagi tahririda yangi ko‘rsatkichlar qo‘shilishidan tashqari,bir qancha oldingi 
ko‘rsatkichlar reyting ro‘yxatidan chiqarildi va ayrim avvalgi ko‘rsatkichlarga o‘zgartirishlar kiritildi.
Ta’kidlash lozim bo‘lgan eng katta o‘zgarish esa bu indeks nomidir. "Sayohat va turizm rivojlanish 
indeksi” (“Travel and Tourism Development Index ”) nomi ostida chop etilgan jurnal soni 2022 -yilda 
ommaga taqdim etildi va bu pandemiya davridan so‘ng davlatlar iqtisodiyotida turizm rivojlanish dara-
jasi va uning barqarorlik ko‘rsatkichlarini taqdim etuvchi yangi tahrirdagi reyting ma’lumotlari edi.

“Sayohat va turizm rivojlanish indeksi-2021” reyting ro‘yxatidagi davlatlar soni eski tahrirdagiga 
nisbatan qisqargan bo‘lib,bunga asosiy sabab geosiyosatdagi o‘zgarishlar (xususan, Rossiya va 
Ukraina davlari o‘rtasidagi mojarolar) va yangi tahrir prinsiplariga ayrim davlatlar potensiali to‘la javob 
bera olmaganligidir.

Ushbu maqolada “Sayohat va turizm rivojlanish indeksi 2021”dagi ko‘rsatkichlar tahlil qilingan 
bo‘lib, indeks ro‘yxatidan joy olish va ushbu xalqaro reytingda baholanish prinsiplari va shartlari 
tu shuntirilib berilgan.

Sayohat va turizm rivojlanish indeksi (Travel and tourism development index) mutlaqo yangi 
indeks emas, balki oldingi Sayohat va turizm raqobatbardoshlik indeksi (Travel and Tourism Compet-
itiveness Index) seriyalarining to‘g‘ridan-to‘g‘ri evolyutsiyasi hisoblanadi. 

Indeksning asosi va metodologiyasi esa yangilangan, ammo ular oldingi Sayohat va turizm raqo-
batbardoshlik indeksi (TTCI) nashrlari bilan bog‘liq bo‘lib qoladi. Ushbu nashrlar har doim “raqobat-
bardoshlik” kontseptsiyasiga – sayohat va turizm sektorini rivojlantirish vositasi sifatida qaragan va 
shu tariqa bunday rivojla  nishga imkon beruvchi elementlarni o‘lchagan.

Sayohat va turizm rivojlanish indeksi (TTDI) esa sayohat va turizm sektorining barqaror va doimiy 
rivojlanishini taʼminlovchi, oʻz navbatida, mamlakat rivojiga hissa qoʻshuvchi omillar va siyosatlar 
toʻplamini oʻlchaydi.1 Mamlakatning sayohat va turizm sohasi rivojlanish tendensiyalarini aniqlash 
uchun 5 guruhga birlashtirilgan 17 ta subindekslar tanlangan (1.1-rasmga qarang).

Ushbu 17 ta subindekslar 112 ta ko‘rsatkichlardan iborat bo‘lib, ular so‘rovnomalar (Executive 
Opinion Survey) ma’lumotlari hamda boshqa manbalardan olingan aniq ma’lumotlar asosida hisobla-
nadi. So‘rov ma’lumotlari – Jahon Iqtisodiy Forumining (World Economic Forum) Ijroiya organi fikrini 
o‘rganish markazi (Executive Opinion Survey) ga yuborilgan javoblardan olinadi va 1 (eng yomon) 
dan 7 (eng yaxshi) gacha bo‘lgan reytingda baholanadi.

Birinchisi, Rivojlanish uchun qulay sharoitning shakllantirilganligi bo‘lib,mamlakatda faoliyat olib 
borishning umumiy qoidalarini qamrab olgan.Ular quyidagilar: biznes muhit, xavfsizlik va tinchlik, 
sog‘liqni saqlash va gigiyena, inson resurslari va mehnat bozori, axborot kommunikatsiya texnologi-
yalarining joriy qilinganligi.

Ikkinchisi, Sayohat va turizm sohasiga oid siyosat va uning rivojlanishi uchun qulay sharoitning 
shakllantirilganligi bo‘lib, sayohat va turizm sohasiga to‘g‘ridan-to‘g‘ri ta’sir etuvchi dastur va strategik 
rejalarni qamrab oladi. Ular quyidagilar:sayohat va turizmning strategik soha sifatida tan olinganligi, 
xalqaro ochiqlik, raqobatbardosh narxlar.

Uchinchisi, infratuzilma boʼlib, turli sohalarda mavjud infratuzilmaning sifati va barchaga undan 
foydalanish huquqining berilganligini nazarda tutadi. Havo transporti infratuzilmasi, yer va suv trans-
porti infratuzilmasi, tu rizmda xizmat koʼrsatish infratuzilmasi kabilarni qamrab oladi.

1.1-rasm: Sayohat va turizm rivojlanish indeksining tuzilmasi2

1 WEF_Travel_Tourism_Development_2021.pdf (weforum.org)
2 WEF_Travel_Tourism_Development_2021.pdf

Toʼrtinchi subindekslar guruhi, sayohat va turizmni shakllantiruvchi motivlar, yaʼni turistik faoli-
yatni olib borishga undovchi resurslarni o‘z ichiga oladi.Bular:tabiiy resurslar, madaniy resurslar va 
hordiq chiqarish maqsadida foydalanilmaydigan resurslardir.

So‘nggi subindekslar guruhi, sayohat va turizm barqarorligi, yangi subindekslar guruhi bo‘lib, 
uning tarkibiga quyidagilar kiradi: ekologik barqarorlik, ijtimoiy-iqtisodiy barqarorlik va uning shartlari, 
sayohat va tu rizmga bo‘lgan talab miqdori va uning sohaga ta’siri kabilarni qamrab oladi.

Besh guruhga birlashtirilgan 17 ta subindeks 112 ta oʼzgaruvchanga ega boʼlib, oʼzgaruv-
chanlarning 2/3 qismini baholash jarayonida turli xalqaro tashkilotlarning statistik maʼlumotlari, qolgan 
qismini aniqlashda dala tadqiqotlari natijalaridan foydalaniladi. Jumladan, Havo transporti xalqaro 
assotsiyatsiyasi (IATA), Tabiatni muhofaza qilish xalqaro ittifoqi (IUCN), Butunjahon turizm tashkiloti 
(UNWTO), Jahon sayohat va turizm kengashi (WTTC) ning statistik maʼlumotlari hamda jahon miq-
yosidagi 15 ming ekspert va kompaniya boshqaruv chilari oʼrtasida oʼtkazilgan soʼrov natijalaridir.

Birinchi subindeks Biznes muhit boʼlib, u quyidagi 9 ta oʼzgaruvchilarni qamrab oladi: mulkchilik 
haqidagi qonun;qonunchilikning toʼgʼridan-toʼgʼri xorijiy investitsiyalarga taʼsiri; meʼyoriy-huquqiy 
bazaning kelishmovchiliklarni bartaraf qilish layoqati; meʼyoriy-huquqiy bazaning normativ aktlarga 
oʼzgartirish kiritish imkoniyati; davlat tomonidan tartibga solinishning ulushi;hukumatning siyosat 
barqarorligini ta’minlashi;soliq tizimiga rioya qilishning qulayligi;kichik va o‘rta korxonalarning moli-
yalashtirishga kirishish imkoniyati; korruptsiya qabul qilinish ko‘rsatkichi.

Ikkinchi subindeks. Xavfsizlik va tinchlik boʼlib, quyidagi 6 ta oʼzgaruvchanlarga ega: jinoyat va 
zoʼravonlik ning tadbirkorlik faoliyatiga moliyaviy taʼsiri; ichki ishlar xodimlari xizmatlarining ishonch-
liligi; tunda yolg‘iz sayr qilish xavfsizlik darajasi; qotilliklar soni;  global terrorizm indeksi; uyushtirilgan 
jinoyat va o‘limlar ko‘rsatkichi.

Uchinchi subindeks. Sogʼliqni saqlash va gigiena boʼlib, 6 ta oʼzgaruvchanlarga ega. Ular quyi-
dagilar: shifokorlar zichligi; malakali tibbiy xizmatdan foydalanish imkoniyati; toza ichimlik suvidan 
foydalanish imkoniyati; kasalxonalar sigʼimi; sog‘liqni saqlash xizmatlaridan foydalanish imkoniyati; 
yuqumli kasalliklar bilan kasallanish darajasi.

Toʼrtinchi subindeks Inson resurslari va mehnat bozori boʼlib, 9 ta oʼzgaruvchanni qamrab olgan. 
Ular quyi dagilar: o‘rtacha o‘qish yillari, oʼrta-maxsus taʼlim muassasalariga jalb qilinganlar koʼlami; 
ishchi-xodimlarning malakasini oshirish koʼlami; ta’lim tizimining ehtiyojlarni qondirish qobiliyati; ishga 
qabul qilish va undan boʼshatish meʼyorlari; malakali ishchilarni tez topish imkoniyati; moslashuvchan 
ish tartibi; mehmonxonalar va restoranlarda mehnat unumdorligi; transport, yuklarni saqlash va aloqa 
xizmatlarida mehnat unumdorligi.

Beshinchi subindeks. Axborot kommunikatsiya texnologiyalarining joriy qilinganligi boʼlib, oʼzga-
ruvchanlar soni 8 ta. Ular quyidagilar: tadbirkorlarning oʼzaro hamkorlik jarayonida axborot texnologi-
yalardan foydalanish darajasi; tadbirkor va isteʼmolchilararo munosabatlarda internet tarmogʼidan 
foydalanish; internet tarmogʼidan foydalanuvchilar soni; 3G mobil tarmog‘ining qamrovi; moliyaviy 
xizmatlar ko‘rsatish uchun raqamli platformadan foydalanish; tashish va yuk tashish uchun raqamli 
platformalardan foydalanish; mehmonxonalar, restoranlar va dam olish tadbirlari xizmatlarini ko‘rsatish 
uchun raqamli platformadan foydalanish; quvvat yo‘qotishlari.

Oltinchi subindeks. Sayohat va turizmning strategik soha sifatida tan olinganligi boʼlib, 5 ta quyi-
dagi oʼzgaruvchanlardan iborat: sayohat turizm sohasiga davlat xarajatlari; sayohat va turizm sohasi 
yillik koʼrsatkichlari tushunarliligi darajasi; sayohat va turizmga oid oylik va chorak statistik maʼlumot-
larni oʼz vaqtida yetkazish; mamlakat brend strategiyasi reytingi;sayohat va turizm sektori uchun 
kapital sarmoyalar kiritilish darajasi.

Yettinchi subindeks. Xalqaro ochiqlik boʼlib, 4 ta quyidagi oʼzgaruvchanlarga ega: viza olish shart-
lari; ikki tomonlama havo qatnovi shartnomalari soni;  mintaqaviy savdo-sotiq kelishuvlari soni; moli-
yaviy ochiqlik darajasi. 

Sakkizinchi subindeks. Raqobatbardosh narxlar boʼlib, 5 ta quyidagi oʼzgaruvchanlarni qamrab 
oladi: chiptaga solinadigan soliqlar va aeroport yigʼimlari; mehmonxona narxlari indeksi; xarid qobili-
yati pariteti; yoqilgʼi narxlari; qisqa muddatli ijara narxi.

To‘qqizinchi subindeks Havo transporti boʼlib, unga quyidagi 4 ta oʼzgaruvchilar kiradi: havo 
transporti infratuzilmasining sifati; mavjud o‘rindiq kilometrlari; amaldagi aviakompaniyalar soni; 
aeroportga ulanish darajasi.

Oʼninchi subindeks. Yer va suv transporti boʼlib, quyidagi 7 ta oʼzgaruvchanlarni qamrab oladi: 
yoʼllarning sifati; yo‘l zichligi; temir yoʼl infratuzilmasi sifati;temiryo‘l zichligi; jamoat transporti xizmat-
lari samaradorligi; jamoat transportidan yetarlicha foydalanish imkoniyati; port infratuzilmasi sifati.

Oʼn birinchi subindeks. Turistlarga xizmat koʼrsatish infrastrukturasi boʼlib, u quyidagi oʼzgaruv-
chilardan iborat: mehmonxonalarning umumiy sigʼimi; qisqa muddatli ijara ro‘yxati zichligi;avtomash-
inalarni ijaraga beruvchi tashkilotlarning mavjudligi;avtomatlashtirilgan kassa apparatlarining zichligi;  
raqobatbardosh turizm xizmatlari. 

Oʼn ikkinchi subindeks. Tabiiy resurslar boʼlib, quyidagi oʼzgaruvchilarga ega: umumjahon tabiiy 
merosi obʼektlarining soni; aniqlangan jonzotlar soni; muhofaza qilinadigan hududlar soni;ekotur-
izmga bo‘lgan raqamli talab; quruqlik va chuchuk suvli ekoregionlar soni.

Oʼn uchinchi subindeks. Madaniy resurslar boʼlib, quyidagi 5 ta oʼzgaruvchilardan iborat: umum-
jahon madaniy merosi roʼyxatiga kiritilgan obʼektlar soni, ogʼzaki va nomoddiy madaniy meros,  
yirik sport inshootlari soni (stadion), madaniy va koʼngilochar turizmga oid onlayn qidiruvlar soni, 
YuNESKO ijodiy shaharlari ro‘y xatiga kirgan shaharlar soni; Moddiy va nomoddiy madaniy merosni 
yetarli darajada himoya qilish.

O‘n to‘rtinchi subindeks. Hordiq chiqarish maqsadida foydalanilmaydigan resurslar bo‘lib,quyi-
dagi ko‘rsatkichlar uning tarkibiga kiradi: Forbes Global 2000 bosh qarorgohlarining mavjudligi; 
global shaharlarning mavjudligi;top universitetlar soni;hordiq chiqarish maqsadida bo‘lmagan turizm 
turlariga nisbatan raqamli talab.

O‘n beshinchi subindeks. Ekologik barqarorlik bo‘lib,quyidagi 15 ta o‘zgaruvchilardan iborat: aholi 
jon boshiga ishlab chiqarish korxonlaridan chiqadigan gazlar emissiyasi; qayta tiklanadigan energiya; 
Global iqlim xavfi indeksi; yashil energiya va infratuzilmaga bo‘lgan investitsiyalar; zarrachalar (2,5) 
kontsentratsiyasi;asosiy suv manbai; Qizil ro‘yxat indeksi; o‘rmon qoplamining yo‘qolishi; chiqindi 
suvlarni tozalash tuzilmasi;toza okean suvi miqdori; atrof-muhit to‘g‘risidagi shartnomani ratifikatsiya 
qilish soni; tabiatni yetarli darajada himoya qilish holati; ishlab chiqarishning atrof-muhit va tabiatga 
ta’sirini nazorat qilish;qo‘riqlanadigan hududlarning umumiy qamrovi; muhofaza qilinadigan hududlar 
bilan o‘raglan asosiy biologik xilma-xillik mavjud bo‘lgan hududlarning o‘rtacha ulushi;

O‘n oltinchi subindeks. Ijtimoiy-iqtisodiy barqarorlik va uning shartlari bo‘lib, u quyidagilardan 
tashkil topgan: qashshoqlik darajasi, asosiy ijtimoiy himoya ko‘lami;ijtimoiy himoya xarajatlari; ta’lim 
bilan band bo‘lmagan hamda ishsiz bo‘lgan aholi nisbati; teng ishchi kuchi imkoniyatlari; ishchilarning 
huquqlari;gender tengsizlik indeksi.

O‘n yettinchi subindeks. Sayohat va turizmga bo‘lgan talab miqdori va uning sohaga ta’siri bo‘lib, 
uning tarkibiga quyidagi o‘zgaruvchilar kiradi:sayohat va turizmning yalpi ichki mahsulot multiplika-
tori;tashrif buyurish uchun kirish muddati; xalqaro turistlar kelishining mavsumiyligi; madaniy diqqatga 
sazovor joylarga qiziqish konsentratsiyasi; tabiatning diqqatga sazovor joylariga qiziqish konsentrat-
siyasi; geografik jihatdan tarqoq tu rizm;tuman va shahar markazlarining sifati.

“Sayohat va turizm rivojlanish indeksi 2021” reyting ro‘yxatidagi davlatlar soni eski tahrirdagiga 
nisbatan qisqargan bo‘lib ular 117 tani tashkil etad.Davlatlar sonining qisqarganligiga asosiy sabab-
lardan biri bu – geosiyosatdagi o‘zgarishlar (xususan, Rossiya va Ukraina davlari o‘rtasidagi moja-
rolar) va yangi tahrir prinsiplariga ayrim davlatlar potensiali to‘la javob bera olmaganligidir.

1-jadval: “Sayohat va turizm rivojlanish indeksi 2021” ro‘yxatidan joy olgan O‘rta Osiyo davlatlari reytingi3

Reyting o‘rni Davlatlar Ball
2019-yilga nisbatan o‘zgarish

O‘rin Ball
66 Qozog‘iston 3,9 0 0.3%
90 Qirg‘iz Respublikasi 3,4 3 1.9%
92 Tojikiston 3,4 -1 -0.3%

3 https://www3.weforum.org/docs/WEF_Travel_Tourism_Development_2021.pdf 

Sayohat va turizm raqobatbardoshlik indeksi (TTCI,2019) da qamrab olingan, ammo Sayohat va 
turizm rivojlanish indeksi (TTDI, 2021) da qamrab olinmagan davlatlar qatoriga quyidagilar kiradi:-
Jazoir, Bruney Darussalam, Burkina-Faso, Burundi, Kongo Demokratik Respublikasi, Efiopiya, Esva-
tini,Gambiya, Gvineya, Gaiti, Eron, Yamayka, Liberiya, Mavritaniya, Mozambik, Norvegiya, Ummon, 
Rossiya Federatsiyasi, Seyshel orollari, Uganda, Ukraina, Zimbabve va Tayvan, Xitoy .

Sayohat va turizm rivojlanish indeksida baholanish uchun davlatlar Jahon Iqtisodiy Forumiga 
qarashli Ijroiya organi fikrini o‘rganish markaziga a’zo bo‘lishlari kerak. Chunki, ushbu markaz olib 
boradigan so‘rovnoma lar natijalari ‒indeks ko‘rsatkichlarining katta qismini tashkil qiladi. Jami 
ko‘rsatkichlarning 10% yoki undan ko‘prog‘i, yoki har qanday alohida besh bo‘lim doirasidagi ko‘rsat-
kichlarning 20-33 % (ulush besh bo‘limga bog‘liq) bo‘yicha ma’lumotlari yetishmayotgan mamlakatlar 
ham indeks bilan qamrab olinmaydi.

